№ 1 дәріс МЕКТЕПТЕ ҚОЛДАНЫЛАТЫН ПЕДАГОГИКАЛЫҚ ТЕХНОЛОГИЯЛАРДЫ IРIКТЕУ
Қарастырылатын сұрақтар (дәріс жоспары):
1.1. «Технология» ұғымының мәні
1.2. Оқыту технологияларына тән негiзгi белгiлер:
Жалпы “оқыту технологиялары” деген термин алғаш рет АҚШ-да бұдан 50 жылдай уақыт бұрын пайда болған. Бұл бiлiм мекемелерiнiң кез келген типiне жаппай қолдануға қолайлы әрi тиiмдi болатын оқу процесiн құрудың жолдарын iздестiрудiң нәтижесi болып табылды.
Технология сөзi (гректiң techne - өнер, шеберлiк, бiлiктiлiк, logos – оқу) сөздерiнен шығып, көптеген ұғымды бiлдiредi:
1.	Белгiлi бiр маңызды әрекетте, өнерде, шеберлiкте мақсатқа жету үшiн қолданылатын әдiс (В.Даль сөздiгi)
2.	Белгiлi әрекетте, шеберлiкте, өнерде қолданылатын әдiс-тәсiлдердiң жиынтығы (қазiргi батыс әлеуметтану сөздiгi)
3.	Белгiлi заттың бейнесiн өзгерту үшiн қолданылатын өнер, бiлiктiлiк, әдiс-тәсiлдер (В.М.Шепель)
4.	Белгiлi затты, тұлғаны сапалы өзгертуде қолданылатын бiлiм мен әдiс-тәсiлдер жүйесi (И.Г.Зайнышев)
5.	Белгiлi шығармашылықтан сапалы нәтиже алу үшiн қолданылатын жүйелi әрекеттер жиынтығы (Е.И.Холостов)
6.	Адамның әрекетiн, бiлiктiлiгiн тәжiрибесiн еңбекке қажеттi заттарды, әлеуметтiк шындықты сапалы өзгертуге бағытталған әрекеттер жүйесi (Р.В.Овчарова)
Сонымен жоғарыда көрсетiлген анықтамаларға сүйене келе, технология дегенiмiз – белгiлi маманның бiлiм, бiлiктiлiк, дағды, әдiс-тәсiлдер жүйесiн қолдану арқылы берiлген қиындықтың ғылыми шешiмiн табу жүйесi.ТМД елдерiнiң бiлiм кеңiстiгiнде бұл терминнiң қолданысқа енуi ресейлiк ғалымдар В.П.Беспалько, Г.К.Селевколардың есiмiмен байланысты. 80-жылдардың басында В.П.Беспалько педагогикалық технологиялар теориясының негiзiн салып, оқытудың талап деңгейiндегi нәтижесiне мiндеттi түрде қол жеткiзу үшiн сабаққа диагностикалық мақсат қоюдың қажеттiгiн дәйектейдi [34]. 
Г.К.Селевко [35] педагогикалық технологияларды теориялық тұрғыда негiздеудiң, ұсынудың ортақ тiлiн, үлгiсiн анықтап бередi. Негiзiнен, оның технологияларды өзi ұсынған жүйеге салып, әрқайсысына жан-жақты сипаттама беруi, 16 параметр бойынша жiктеуi, яғни технологиялардың жiктемелiк жүйесiн жасауы – ғалымның зор еңбегi деуге болады. Алайда Г.К.Селевконың технологиялардың қатарына кейбiр педагогикалық тәжiрибелердi де жатқызуы “оқыту технологиялары” ұғымын нақты өз аясында қолданбай, оның мән-мазмұнының жоғалуына әкеп соқтырды.
Педагогикалық технологиялармен айналысып жүрген көптеген дидакт-ғалымдардың зерттеулерiн қорытындылай келгенде, олар оқыту технологиясы ұғымына мынадай анықтаманы басты бағытқа алатыны көбiрек байқалды, яғни оқыту технологиясы деп белсендi элементтердiң (оқу процесiне қатысушылардың) ғылыми негiзделген және оқытудың мақсатына қол жеткiзудi жоғары кепiлдiкпен iске асыратын әрекеттерiнiң жүйесiн айтады. Түсiнiктiрек айтқанда, оқытудың нәтижесiне қысқа мерзiм iшiнде аз күшпен, аз шығынмен қол жеткiзетiн әрекеттер жүйесi оқыту технологиясы болып табылады.
Осы дәріске ағымдық, аралық, қорытынды бақылау бойынша тест тапсырмалары және сұрақтар
1.Инновациялық оқыту технологиялары 
2.  Оқытудың дәстү	рлі және инновациялық технологиялары.
3.  Оқытудың инновациялық әдістерінің классификациясы
4.   Құзырлы әдіс, оқытудың белгілі нәтижеге бағытталуы.
5.   «Оқыту әдістері» ,  «оқыту тәсілдері» , «технология»  ұғымдарының арақатынасы.
6. Биология сабағында кейс-технологияны пайдаланудың ерекшеліктері
7. Ф.Шаталов,  тірек белгілерді биология сабағында пайдалану
8. Идеографиялық жазуларды биология сабағында пайдалану технологиясы
9. Ойын технологиясын биология сабағында пайдалану
[bookmark: _GoBack]10. Технология-әдіс-тәсіл-құрал  ұғымдарының  ара-қатынасын ашып көрсету

